
律詩五十六首

【送謝中舍二首〈皇祐元年〉】

滁南幽谷抱山斜，我鑿清泉子種花。故事已傳遺老說，世人今作畫圖誇。金閨引籍子方

壯，白髮盈簪我可嗟。試問弦歌為縣政，何如尊俎樂無涯。

喜聞嘉譽藹淮壖，又看吳帆解畫船。隴畝遺民談舊政，江山餘思入新篇。人生白首吾今

爾，仕路青雲子勉旃。舉棹南風吹酒醒，離觴莫惜少留連。

【酬張器判官泛溪】

園林初夏有清香，人意乘閑味愈長。日暖魚跳波麵靜，風輕鳥語樹陰涼。野亭飛蓋臨芳

草，曲渚回舟帶夕陽。所得平時為郡樂，況多嘉客共銜觴。

【西園石榴盛開】

荒台野徑共躋攀，正見榴花出短垣。綠葉晚鶯啼處密，紅房初日照時繁。最憐夏景鋪珍

簟，尤愛晴香入睡軒。乘興便當攜酒去，不須旌騎擁車轅。

【西湖戲作示同遊者〈皇祐元年〉】

菡萏香清畫舸浮，使君寧復憶揚州。都將二十四橋月，換得西湖十頃秋。

【夢中作】

夜涼吹笛千山月，路暗迷人百種花。棋罷不知人換世，酒闌無奈客思家。

【秀才歐世英惠然見訪於其還也聊以贈之〈皇祐元年〉】

相逢十年舊，暫喜一尊同。昔日青衫令，今為白髮翁。俟時君子守，求士有司公。況子

之才美，焉能久困窮。

【送楊君之任永康】

劍峰雲棧未嘗行，圖畫曾看已可驚。險若登天懸鳥道，下臨無地瀉江聲。折腰莫以微官

恥，為政須通異俗情。況子多才兼美行，薦章期即達承明。

【紀德陳情上致政太傅杜相公二首〈皇祐二年〉】

儉節清名世絕倫，坐令風俗可還淳。貌先年老因憂國，事與心違始乞身。四海儀刑瞻舊

德，一尊談笑作閑人。鈴齋幸得親師席，東向時容問治民。

事國一心勤以瘁，還家五福壽而康。風波已出憑忠信，松柏難凋耐雪霜。昔日青衫遇知

己，今來白首再升堂。裏門每入從千騎，賓主俱榮道路光。

【太傅杜相公索聚星堂詩謹成〈皇祐二年〉】

楚肆固知難衒玉，丘門安敢輒論詩。藏之十襲真無用，報以雙金豈所宜。已恨語言多猥

冗，況因杯杓正淋漓。願投幾格資咍噱，欲展須於欲睡時。

【和太傅杜相公寵示之作〈皇祐二年〉】

平生孤拙荷公知，敢向公前自衒詩？憂患飄流誠已甚，文辭衰落固其宜。非高僅比巴音

下，少味還同魯酒漓。兩辱嘉篇永為寶，豈惟榮耀詫當時。

【太傅杜相公有答兗州待制之句其卒章雲獨無風雅可流傳因輒成〈皇祐二年〉】

南都已見成新集，東魯休嗟未作詩。霖雨曾為天下福，甘棠何止郡人思。元劉事業時無

取，姚宋篇章世不知。二美惟公所兼有，後生何者欲攀追。

【依韻答杜相公寵示之作〈皇祐三年〉】

醉翁豐樂一閑身，憔悴今來汴水濱。每聽鳥聲知改節，因吹柳絮惜殘春。平生未省降詩

敵，到處何嘗訴酒巡。壯誌銷磨都已盡，看花翻作飲茶人。

【依韻和杜相公喜雨之什〈皇祐三年〉】

歲時豐儉若循環，天幸非由拙政然。一雨雖知為美澤，三登猶未補凶年。桑陰蔽日交垂

路，麥穗含風秀滿田。千里郊原想如畫，正宜攜酒望晴川。

【謝太傅杜相公寵示嘉篇〈皇祐三年〉】

凜凜節奇霜澗柏，昭昭心瑩玉壺冰。正身尚可清風俗，當暑何須厭鬱蒸。麈柄屢揮容請

益，龍門雖峻忝先登。立朝行己師資久，寧止篇章此服膺。

【答杜相公寵示去思堂詩〈皇祐三年〉】

當年丞相倦洪鈞，弭節初來潁水。惟以琴尊樂嘉客，能將富貴比浮雲。西溪水色春長綠，

北渚花光暖自薰。去思堂在北渚之北，臨西溪。溪，晏公〈所開也。〉得載公詩播人口，

去思從此四夷聞。

【答太傅相公見贈長韻〈皇祐三年〉】

蹤跡本羈單，登門二十年。平生任愚拙，自進恥因緣。憂患經多矣，疲駑尚勉旃。凋零

鶯穀友，〈修與尹師魯、蘇子美同出門下。〉憔悴雁池邊。忽忽良時失，區區俗慮闐。

公齋每偷暇，師席屢攻堅。善誨常無倦，餘談亦可編。〈每接公論議，皆立朝行己之節。

至於談笑之間，亦多記朝廷故事。皆可紀錄，以貽後生。〉仰高雖莫及，希驥豈非賢。

報國如乖願，歸耕寧買田。期無辱知己，肯逐利名遷？

【借觀五老詩次韻為謝〈皇祐三年〉】

脫遺軒冕就安閑，笑傲丘園縱倒冠。白髮憂民雖種種，丹心許國尚桓桓。鴻冥得路高難

慕，松老無風韻自寒。聞說優遊多倡和，新篇何惜盡傳看？

【答杜相公惠詩〈皇祐三年〉】

藥苗本是山家味，茶具偏於野客宜。敢以微誠將薄物，少資清興入新詩。言無俗韻精而

勁，筆有神鋒老更奇。二寶收藏傳百世，豈惟榮耀詫當時。

【去思堂手植雙柳今已成陰因而有感〈至和元年〉】

曲闌高柳拂層簷，卻憶初栽映碧潭。人昔共遊今孰在，樹猶如此我何堪！壯心無復身從

老，世事都銷酒半酣。後日更來知有幾，攀條莫惜駐征驂。

【和陸子履再遊城西李園〈至和二年〉】

京師花木類多奇，常恨春歸人不歸。車馬喧喧走塵土，園林處處鎖芳菲。殘紅已落香猶

在，羈客多傷涕自揮。我亦悠然無事者，約君聯騎訪郊圻。

【內直對月寄子華舍人持國廷評〈至和二年〉】

禁署沉沉玉漏傳，月華雲表溢金盤。纖埃不隔光初滿，萬物無聲夜向闌。蓮燭燒殘愁夢

斷，蕙爐薰歇覺衣單。水精宮鎖黃金闕，故比人間分外寒。

【答子華舍人退朝小飲官舍〈至和二年〉】

玉階朝罷卷晨班，官舍相留一笑間。與世漸疏嗟已老，得朋為樂偶偷閑。紅箋搦管吟紅

藥，綠酒盈尊舞綠鬟。自是風情年少事，多慚白髮與蒼顏。

【內直晨出便赴奉慈齋宮馬上口占〈至和二年〉】

淩晨更直九門開，驅馬悠悠望禁街。霜後樓台明曉日，天寒煙霧著宮槐。山林未去猶貪

寵，尊酒何時共放懷。已覺蕭條悲晚歲，更憐衰病怯清齋。

【景靈朝謁從駕還宮〈至和元年〉】

琳館清晨藹瑞氛，玉旒朝罷奏韶、鈞。綠槐夾路飛黃蓋，翠輦鳴鞘向紫宸。金闕日高猶

泫露，彩旗風細不驚塵。自慚白首追時彥，行近儲胥忝侍臣。

【憶滁州幽谷】

滁南幽谷抱千峰，高下山花遠近紅。當日辛勤皆手植，而今開落任春風。主人不覺悲華

發，野老猶能說醉翁。誰與援琴親寫取，夜泉聲在翠微中。

【和韓學士襄州聞喜亭置酒】

嶻嶭高城漢水邊，登臨誰與共躋攀。清川萬古流不盡，白鳥雙飛意自閑。可笑沉碑憂岸

穀，誰能把酒對江山。少年我亦曾遊目，風物今思一夢還。

【寄題梅龍圖滑州溪園〈嘉祐元年〉】

聞說溪園景漸佳，遙知清興已無涯。飲闌歸騎多乘月，雪後尋春自探花。百囀黃鸝消永

日，雙飛白鳥避鳴笳。平生喜接君酬唱，不得尊前詠落霞。

【奉使道中五言長韻〈至和二年〉】

初旭瑞霞烘，都門祖帳供。親持使者節，曉出大明宮。城闕青煙起，樓台白霧中。繡韉

驕躍躍，貂袖紫蒙蒙。朔野驚飆慘，邊城畫角雄。過橋分一水，回首羨南鴻。地理山川

隔，天文日月同。兒童能走馬，婦女亦腰弓。度險行愁失，盤高路欲窮。山深聞喚鹿，

林黑自生風。鬆壑寒逾響，冰溪咽復通。望平愁驛迥，野曠覺天穹。駿足來山北，輕禽

出海東。合圍飛走盡，移帳水泉空。講信鄰方睦，尊賢禮亦隆。斫冰燒酒赤，凍膾縷霜

紅。白草經春在，黃沙盡日濛。新年風漸變，歸路雪初融。祗事須強力，嗟予乃病翁。

深慚漢蘇武，歸國不論功。

【奉使契丹初至雄州〈至和二年〉】

古關衰柳聚寒鴉，駐馬城頭日欲斜。猶去西樓二千里，行人到此莫思家。

【奉使契丹回出上京馬上作〈至和二年〉】

紫貂裘暖朔風驚，潢水冰光射日明。笑語同來向公子，馬頭今日向南行。

【送渭州王龍圖〈至和二年〉】

漢軍十萬控山河，玉帳優遊暇日多。夷狄從來懷信義，廟堂今不用干戈。吟餘畫角吹殘

月，醉裏紅燈炫綺羅。此樂直須年少壯，嗟餘心志已蹉跎。

【李留後家聞箏坐上作】

餘少時，嘗聞一鈞容老樂工箏聲，與時人所彈絕異，雲是前朝教坊舊聲，其後不復聞。

至此始復一聞也。

不聽哀箏二十年，忽逢纖指弄鳴弦。綿蠻巧囀花間舌，嗚咽交流冰下泉。嘗謂此聲今已

絕，問渠從小自誰傳？尊前笑我聞彈罷，白髮蕭然涕泫然。

【送鄆州李留後】

北州遺頌藹嘉聲，東土還聞政有成。組甲光寒圍夜帳，彩旗風暖看春耕。金釵墜鬢分行

立，玉麈高談四坐傾。富貴常情誰不羨，愛君風韻有餘清。

【子華學士儤直未滿遽出館伴病夫遂當輪宿輒成拙句奉呈〈嘉祐二年〉】

萬釘寶帶爛腰鐶，賜宴新陪一笑歡。金馬並遊年最少，玉堂初直夜猶寒。自嗟零落凋顏

鬢，晚得飛翔接羽翰。今日遽聞催遞宿，不容多病養衰殘。

【禮部貢院閱進士就試〈嘉祐二年〉】

紫案焚香暖吹輕，廣庭清曉席群英。無嘩戰士銜枚勇，下筆春蠶食葉聲。鄉里獻賢先德

行，朝廷列爵待公卿。自慚衰病心神耗，賴有群公鑒裁精。

【和梅聖俞元夕登東樓〈嘉祐二年〉】

遊豫恩同萬國歡，新年佳節候初還。華燈爍爍春風裏，黃傘亭亭瑞霧間。可愛清光澄夜

色，遙知喜氣動天顏。自憐曾預稱觴列，獨宿冰廳夢帝關。

【再和〈嘉祐二年〉】

禁城車馬夜喧喧，閑繞危闌去復還。遙望觚棱煙靄外，似聞天樂夢魂間。豈無尊酒當佳

節，況有朋歡慰病顏。待得歸時花在否？春禽簷際已關關。

【又和〈嘉祐二年〉】

憑高寓目偶乘閑，袨服遊人見往還。明月正臨雙闕上，行歌遙聽九衢間。黃金絡馬追朱

幰，紅燭籠紗照玉顏。與世漸疏嗟老矣，佳辰樂事豈相關。

【憶鶴呈公儀〈嘉祐二年〉】

一笑相歡樂得朋，誦君雙鶴句尤清。高懷自喜淩雲格，俗耳誰思警露聲。所好與時雖異

趣，累心於物豈非情。歸休約我攜琴去，共看婆娑舞月明。

【答王禹玉見贈〈嘉祐二年〉】

昔時叨入武成宮，曾看揮毫氣吐虹。夢寐閑思十年舊，笑談今此一尊同。喜君新賜黃金

帶，顧我宜為白髮翁。自古薦賢為報國，幸依精識士稱公。

【答王內翰範舍人〈嘉祐二年〉】

相從一笑歡無厭，屢獲新篇喜可涯。自昔居前誚糠秕，幸容相倚愧蒹葭。白麻詔令追三

代，青史文章自一家。我亦諫垣新忝命，君恩未報發先華。

【戲答聖俞持燭之句〈嘉祐二年〉】

辱君贈我言雖厚，聽我酬君意不同。病眼自憎紅蠟燭，何人肯伴白須翁。花時浪過如春

夢，酒敵先甘伏下風。惟有吟哦殊不倦，始知文字樂無窮。

【小桃】

雪裏花開人未知，摘來相顧共驚疑。便當索酒花前醉，初見今年第一枝。

【戲書〈嘉祐二年〉】

支離多病歎衰顏，賴得群居一笑歡。人老思家甚年少，身閑泥酒過春寒。來時禦柳天街

凍，歸去梨花禁籞殘。縱使開門佳節晚，未妨雙鶴舞霜翰。

【春雪〈嘉祐二年〉】

逗曉風聲惡，褰簾雪勢斜。應憐未歸客，故勒欲開花。病思寒添睡，春愁夢在家。誰能

慰寂寞，惟有酒如霞。===【和梅公儀嘗花〈嘉祐二年〉】===

溪山擊鼓助雷驚，逗曉靈芽發翠莖。摘處兩旗香可愛，貢來雙鳳品尤精。寒侵病骨惟思

睡，花落春愁未解酲。喜共紫甌吟且酌，羨君蕭灑有餘清。

【和較藝書事〈嘉祐二年〉】

相隨懷詔下天閽，一鎖南宮隔幾旬。玉麈清談消永日，金尊美酒惜餘春。杯盤餳粥春風

冷，池館榆錢夜雨新。猶是人間好時節，歸休過我莫辭頻。

【和公儀贈白鷳〈嘉祐二年〉】

梅公憐我髭如雪，贈以雙禽意有雲。但見尋常思白兔，便疑不解醉紅裙。吟齋雖喜留閑

客，野性寧忘在嶺雲。我有銅台方尺瓦，慚非玉案欲酬君。

【再和〈用其韻。嘉祐二年〉】

佳玩能令百事忘，豈惟閑伴倒餘缸。珍奇來自海千里，皎潔明如璧一雙。日暖朝籠青石

砌，春寒夜宿碧紗窗。蠻煙瘴霧雖生處，何必區區憶陋邦。

【和聖俞春雨〈嘉祐二年〉】

簷瓦蕭蕭雨勢疏，寂寥官舍與君俱。身遭鎖閉如鸚鵡，病識陰晴似鵓鴣。年少自愁花爛

漫，春寒偏著老肌膚。莫嫌來往傳詩句，不爾須當泥酒壺。

【出省有日書事〈嘉祐二年〉】

淩晨小雨壓塵輕，閑憶登高望禁城。樹色連雲春泱漭，風光著草日晴明。看榆吐莢驚將

落，見鵲移巢忽已成。誰向兒童報歸日：為翁寒食少留餳。

【和較藝將畢〈嘉祐二年〉】

槐柳來時綠未勻，開門節物一番新，踏青寒食追遊騎，賜火清明忝侍臣。拂麵蜘蛛占喜

事，入簾蝴蝶報家人。莫嗔年少思歸切，白髮衰翁尚惜春。

【喜定號和禹玉內翰〈用其韻。嘉祐二年〕】

衝鑒慚叨選，英豪此所鍾。古今參雅鄭，善惡雜皋共。揮翰飄飄思，懷奇落落胸。披文

驚可畏，奏下始開封。但喜真才得，寧虞橫議攻。欲知儒學盛，首善本三廱。

【和出省〈國朝之制禮部考定卷子奏上字號差台官一人拆封出榜。嘉祐二年〉】

僮奴袱被莫相催，待報霜台御史來。晴陌便當聯騎去，春風任放百花開。文章紙貴爭馳

譽朝野人言慶得才。共向丹墀侍臨選，莫驚鱗鬛化風雷。

此北宋作品在全世界都属于公有领域，因为作者逝世已经超过100年，且作品于1931年1

